Erich Bolinius
www.erichbolinius.de

(Bericht iiber den BSV Kickers Emden
Sendung ,,Flutlicht* auf Radio Ostfriesland
Donnerstag,6.,2.2014 18.00 Uhr auf 94.0 bzw. 87,7)

Moin, leev Toehorers,

de Bundesliga is all siet twee Week weer full in Gang. Man in de unnere Ligen is dat noch
neet so wiet. Ok neet in de Landesliga Neddersassen Weser-Eems, wor Kickers Emden na 17
Spolen up de 11. Platz mit 22 Punkten steiht.

Friindskuppspoélen, de van Kickers ofmaakt wassen, siind al utfallen. De Platzen wassen toe
schlecht.

Dorum kann ik van de 1. Mannskupp van Kickers Emden ok noch keen Spdlbericht geven.
Na dat eerst Punktspdl van Kickers Emden an 23. Februar um Klock dree snamiddags in
Oldenborg tegen de VFL Oldenborg, siicht dat weer anners ut.

Man de liittje Fenten van Kickers Emden hebben in de Halle sp6lt — un goed.

Dorum will ik vandaag ok maal van de liittjesten Foetballspolers van Kickers Emden
vertellen. Dat geiht um de F2-Junioren van de Spolgemeenskupp van Rot-Witt un Kickers
Emden. De hebben bi de Engelke-Cup in Emden overlegenn dat Turnier wunnen.

Lesd Wekenenn wassen se nu up ‘n Turnier in Bremen-Arsten. De Emder Jungs wunnen in de
Vorrunn all Spolen tegen Bremen-Arsten 1, BTV Neustadt un SC Borgfeld. Ok dat Halvfinale
tegen Arsten 2 un dat Finale tegen Arsten 1 wurren wunnen.

De Emders wurren in disse Turnier neet slaan. Un Hardy Siemers ut Emden wurr ok noch as
beste Spoler uttekend. Was 'n goed Dag for de jung oostfreeske Foetballspolers.

De mitfahrende Ollen kunnen toe recht stolt up hor Jungs wesen.

Lesd Week hebben twee Spolers ut Kickers Emdens tweed Mannskupp, Stefan Schmitz un
Jens Wienekamp hier in disse Sendung hor siilvst schrevene Leed ,,Blot gemeesam...* (BlosB
gemeinsam) sungen. Ik mutt seggen, Kumpelment. Hopentlik verkopen se van de CD 'n heel
Biilt. Ik wiinsk hor dat nettso, as 'n goed Ofsnieden mit hors Mannskupp. Kickers Emden
bruukt 'n goed Reservemannskupp!

So, toe Schluss, as alltied, noch 'n Foetballwitz:

De Foetballmannskupp is al Sieger van d" Platz gahn. Dorna word in de Kabine diichtig fiert.
Toemaal platzt de Masseur mit de Naricht rin: ,,Uns Middelstormer is soeben Vader van
Twillings worden.* De Mannschaftskaptein roppt stolt: ,,Dunnerlichten! Dor is hum ja moi
Diibbelpass gelungen.*

In disse Ogenblick kummt de Trainer dortoe un hort blot de lesd Woorden van de Kaptein un
meent: ,,Moment! Vergeten wi neet de exellente Vorarbeid van uns Libero!*

So, leev Toehorers van Radio Oostfreesland,

ik hoop, Joe hett dat Plattdiititsk gefallen, denn mien Motto heet ja alltied,
plattdiititsk diirt - nettso as Kickers Emden — neet unnergahn.

Bit anner Maal

Joe

Erich Bolinius ut Emden-Petjem.



